
Skýrsla um kjörsviðsverkefni nemenda í 4. bekk
skólaárið 2006 – 2007
Markmið

Helstu markmiðin með kjörsviðsverkefni nemenda eru að:   

· dýpka þekkingu og skilning nemenda í aðalgrein á kjörsviði

· tengja nám nemenda betur við lokamarkmið námsgreina sem eru aðalgreinar brauta 

· auka sjálfstæði nemenda í námi

· auka ábyrgð nemenda á námi sínu

· stuðla að samþættingu milli námsgreina

· undirbúa nemendur enn betur undir ritgerðasmíð og skýrslugerð í námi á háskólastigi

· efla notkun upplýsingatækni í námi nemenda

· auka fjölbreytni í námsmati

· bæta kennslu í heimildavinnu

· ýta undir námsáhuga nemenda

· gera nemendum kleift að hafa aukin áhrif á inntak námsins með efnisvali

· auka möguleika á því að tengja námið við raunveruleg viðfangsefni.

Skipulag

Braut og kjörsvið:


Kjörsviðsgreinar:
 Fjöldi nema 










2006-2007:

Málabraut:

Hugvísindakjörsvið:


Íslenska 


  11  







Menningarsaga

    5







Enska



    3


Félagsfræðabraut:

Félagsfræðikjörsvið:


Félagsfræði


    5







Saga



  56
Hagfræðikjörsvið:


Hagfræði


  25
Náttúrufræðibraut:

Líffræðikjörsvið:



Líffræði


   21







Efnafræði


     7
Umhverfiskjörsvið:


Umhverfisfræði

   11







Vistfræði


     3
Eðlisfræðikjörsvið:


Stjarneðlisfræði

     9
Samtals:








 156

Eftirfarandi kennarar höfðu umsjón með kjörsviðsverkefnum nemenda 2006-07:

Ágúst H. Bjarnason, líffræði

Brynhildur Einarsdóttir, saga

Clarence Glad, saga
Guðný Rögnvaldsdóttir, enska
Hafsteinn Óskarsson, umhverfisfræði (í forföllum fyrir Jón Gauta)

Hákon Óskarsson, líffræði 

Helgi Jónsson, íslenska

Hrefna Guðmundsdóttir, félagsfræði ( eftir að Valgerður hætti)

Ingibjörg Atladóttir Þormar, hagfræði

Jón Gauti Jónsson, umhverfisfræði

Jóna Guðbjörg Torfadóttir, íslenska

Kjartan Ragnarsson, saga

Lóa Steinunn Kristjánsdóttir, saga

Skúli Þór Magnússon, líffræði 

Sveinn Árnason, íslenska

Valgerður Halldórsdóttir, félagsfræði

Þorbjörn Guðjónsson, efnafræði

Þorvaldur Ólafsson, stjarneðlisfræði

Kennarar með umsjón með kjörsviðsverkefnum héldu þrjá samráðsfundi skólaárið 2006 til 2007. Hjördís Þorgeirsdóttir stýrði fundunum og Þórdís T. Þórarinsdóttir forstöðumaður Bókasafns MS sat samráðsfundina. Einnig voru kennararnir í tölvusamskiptum og héldu fundi innan námsgreina.

Á samráðsfundunum í vetur var m.a. rætt um sameiginleg áhersluatriði, sameiginlegar dagsetningar á verkefnaskilum, nauðsyn þess að bæta kennslu í heimildavinnu, áfangaskil í október, námsmat haustannar, reglur um notkun kjörsviðsverkefna á Bókasafni MS, hlutfall námsmats haustannar af lokamati, prófdæmingu, verðlaun fyrir bestu kjörsviðsverkefnin og mat á starfinu í vetur.

Námsmat

Meðaleinkunn fyrir kjörsviðsverkefni vorið 2007 var 7,5 en var 7,1 2006, 7,4 2005 og 7,7 vorið 2004. Vorið 2007 höfðu 7 nemendur falleinkunn í þessari námsgrein eða 5% hópsins.  31 nemandi eða 20% voru með einkunn 4 til 6,5 og 114 eða 75% með einkunn 7 til 10. 

Markmiðin með kjörsviðsverkefninu nást mjög vel hjá um 2/3 hluta nemendahópsins en 1/3 hluti hópsins ræður illa við þau öguðu og sjálfstæðu vinnubrögð sem kjörsviðsverkefnið krefst af nemendum. Kennarahópurinn telur þetta mjög gagnlegt verkefni fyrir þorra hópsins og margir nemendur fá hér kjörið tækifæri til að vinna að viðfangsefni sem þau hafa sérstakan áhuga á og vinna verkið af alúð og samviskusemi. Mikilvægt er að horfa á fjöldann sem vinnur vel en ekki einblína á þá fáu sem ekki standast námskröfurnar.
Hugmyndir um þróun kjörsviðsverkefnisins:

1. Sú hugmynd var sett fram að breyta mætti skipulagi skólanámskrár MS þannig að nemendur byrja að vinna kjörsviðsverkefnið á vorönn í 3. bekk og ljúka því á haustönn í 4. bekk. Nemendur fái 1 einingu fyrir kjörsviðsverkefni í 3. bekk þ.e. fyrir að vera búin að velja efni og komin með beinagrind, fái síðan 2 einingar á haustönn í 4. bekk fyrir fullunnið verk. 

2. Íslenskukennarar vinna nú að samningu leiðbeininga fyrir nemendur um heimildavinnu og reglur um heimildanotkun. Markmiðið er að þær gildi fyrir allar námsgreinar skólans. Þær verða sendar til umsagnar í faggreinum á haustönn 2007. Hugmyndin er að setja þær síðan á heimasíðu MS og á Námsnetið (innra net skólans). 
3. Hugmynd kom fram hjá nemendum í vetur að gott væri að fá meiri kennslu í heimildavinnu.  Í framhaldi af því er sett fram sú tillaga að Bjarmaland verði nýtt til að halda örnámskeið í heimildavinnu fyrir nemendur í 4. bekk bæði í upphafi haustannar og vorannar.
4. Hvetja þarf nemendur til að nýta sér kennsluefni í gerð heimildaritgerða á vef Bókasafns MS http://www.bokis.is/upplysingalaesi/kafli8/kafli8.htm
5. Skerpa þarf á því í sameiginlegum áherslum að í vinnueinkunn er mat lagt á allt samráð nemandans við kennara hvort sem það er á fundum, á Námsnetinu eða í tölvupósti en mæting á samráðsfundi ekki eingöngu metin.

6. Kennarar vilja leggja áherslu á að gott sé að kalla inn drög að kjörsviðsverkefni með athugasemdum kennara til að auðvelda kennara að sjá hvort nemandinn hafi farið eftir tilmælum kennarans um lagfæringar. Þetta ætti einnig að veita nemendum aðhald til að halda öllum sínum gögnum til haga og sjá betur framgang verksins.

7. Rætt um að það þyrfti að vera skýrt þegar um prófdæmingu er að ræða á kjörsviðsverkefni hvort bæði vinnuferli og afurð er metin eða eingöngu afurðin.

Lokaorð

Þverfaglegt samstarf kennara úr átta námsgreinum gengur vel við að þróa  kjörsviðsverkefni nemenda í 4. bekk. Námskröfur hafa verið skerptar og kemur það skýrt fram í þróun einkunnadreifingarinnar á síðustu þremur árum. Langflestir nemendur eða 75% ná góðum tökum á viðfangsefninu og fá 7-10 í einkunn. En það eru alltaf nokkir nemendur sem ráða illa eða alls ekki við svo sjálfstæð vinnubrögð og aga sem kjörsviðsverkefnið krefst. Áfram þarf að leggja áherslu á að finna leiðir til að koma nemendum fyrr af stað við verkið á haustin. Bjóða þarf upp á sérstaka kennslu í heimildavinnu og er tilvalið að nýta Bjarmaland, nýja fyrirlestrarsalinn fyrir það verkefni. Finna þarf úrræði til að veita þeim nemendum aðstoð sem gengur illa að vinna kjörsviðsverkefnið. Mikilvægt er að vinna áfram að því að samræma námskröfur og halda samráðsfundi til að meta og þróa starfið, taka ákvarðanir um breytingar á sameiginlegum áherslum og styðja við kennara sem eru að taka að sér umsjón með kjörsviðsverkefnum í fyrsta skipti.
Reykjavík 5. júní 2007
____________________________________

Hjördís Þorgeirsdóttir

� Fjórir nemendur hættu eftir áramótin í 4. bekk og eru ekki með í útreikningum á einkunnadreifingu.

